Dr. Mahathir digesa
rasional beri kritikan

JELT 26 Okt. - Menteri Pengajian
Tinggi, Datuk Mustapa Mohamed me-
minta bekas Perdana Menteri Tun Dr.
Mahathir Mohamad agar rasional da-
lam membuat kritikan bagi menjaga
keharmonian dalam parti dan menge-
lak ada pihak yang mengambil kesem-
patan.

"Kritikan yang dilemparkan Tun ter-
hadap Pak Lah mendukacitakan semua
rakyat Malaysia, kita rasa tidak wajar
dan tidak sesuai pada bulan Syawal yang
sepatut kita adakan hubungan silatura-
him," katanya kepada pemberita ketika
ditemui pada majlis rumah terbukanya
di sini, hari ini.

Mustapa diminta mengulas kritikan
berterusan oleh Dr. Mahathir terhadap
Perdana Menteri yang dibuat secara ter-
buka.

Katanya, menerusi kenyataan se-
perti itu, rakyat dapat menilai sejauh
mana hubungan antara pemimpin di
negara ini dan sekiranya kritikan itu
dilakukan secara terbuka tentunya ia
menimbulkan kekeliruan orang ramai
terhadap kepimpinan Perdana Men-
teri yang sepatutnya dihormati dan
disokong.

Beliau berkata, sebarang teguran per-
lu dilakukan secara langsung dengan
pemimpin kerajaan atau Abdullah bagi
mengelak salah tafsir rakyat terhadap
kepimpinankerajaan yang ada.

Mustapa yang jugaketua UM N O Ba-
hagian Jeli melahirkan rasa kecewa de-
ngan kritikan berterusan sekalipun Per-
dana Menteri telah menjelaskan secara
terbuka dalam perjumpaan empat mata
baru-baru ini.

"Kitaharap Tun rasional dalam kriti-
kan... kerajaan akan memberi penera-
ngan kepada rakyat - kita yakin rakyat
tidak membuat tafsiran salah berhu-

bung kritikan itu," katanya.

